
ГЕОГРАФИЯ

GEOGRAFIYA DARSLARIDA AMALIY MASHG’ULOTLAR BILAN ISHLASH

Ortiqova Iqbola Olimboyevna 
Magistr. Xiva Prezident maktabi 

geografiya fani o’qituvchisi 
Telefon nomer: +998 94 117 79 97

Elektron pochta: iqbola78@gmail.com 
Yaxshimova Dilnoza Qodirberganovna 

Xorazm viloyati Qo’shko’pir tumani 
47-maktab geografiya fani  o’qituvchisi

Telefon nomeri: +998 99 507 9185

Annotatsiya: Maqolada geografiya darslarida amaliy mashg’ulotlardan foydalanish orqali 
o’quvchilarga o’tilayotgan mavzu haqida ko’proq bilim va tushunchalar hosil qilish haqida so’z 
boradi. Qolaversa o’quvchida yangi mavzuni tushunish jarayoni olingan bilimlarni amaliyotda 
qo’llay olish, mohiyatini tushunish, tahlil qilish kabi tushunchalar rivojlanadi. 

Kalit so’zlar: Havoning namligi va namlik koeffitsiyentini aniqlash, nisbiy namlik, mutloq 
namlik, namlik koeffitsiyenti, havodagi suv bug’i, daryo nishabligi, daryo zichligi, mutloq 
balandlik, yillik yog’in miqdori, daryo manbai, daryo mansabi, daryoning suv sarfi, daryo 
tarmoqlarining zichligi.

Maktab dargohlarida o’qitish jarayonida bosqichma bosqich oddiylikdan murakkablikka tomon 
o’quvchilarni zeriktirmasdan turli xil amaliy mashg’ulotlar bilan tushuntirsak fanga bo’lgan 
qiziqish ortadi, o’quvchilarni dunyoqarashi, fikrlashi, yer yuzasiga, tabiatga bo’lgan qarashi 
rivojlanadi va antropogen ta’sirlar kamayadi, aholi orasida ekologik ma’daniyat rivojlanadi. 
Bugungi kunda o’quvchiga darsda ortiqcha ma’lumotlar berish o’rniga imkon qadar yangi 
bilimlarni izlash va egallash yo’llarni o’rgatish zarurdir. 

Geografiyadan mashq va masalalar yechish o’quvchilarda quyidagi ijobiy fazilatlarni 
tarbiyalashga ximat qiladi: 

1. O’quvchilarda mantiqiy fikrlash qobiliyati rivojlanadi. 
2. O’quvchilarda geografik obyekt, hodisa va jarayonlarning tashqi ko’rinishi bilan birga 

uning ichki tuzilishini tasavvur eta bilish qobiliyati rivojlanadi. 
3. O’quvchilarda geografik obyekt, hodisa va jarayonlarni keltirib chiqaruvchi sabablarni 

aniqlashga qaratilgan bilimlar rivojlanadi. 
4. O’quvchilarda muayyan geografik obyekt, hodisa va jarayonlar ko’lamini aniqlashga doir 

hisoblash malakalari takomillashadi. 
5. O’quvchilarda ilmiy dunyoqarash va mantiqiy tafakkurlay olish malakalari shakllanadi.
Bu masalarni 5-sinf o’quvchilarida dars mavzusini tushuntirgandan so’ng, amaliy mashg’ulotlar 

bilan ishlash mumkin.
Havoning namligi va namlik koeffitsiyentini aniqlash:
Mutlaq namlik-1 metr kub havoda mavjud bo`lgan va gramm hisobida o`lchanadigan suv 

bug`lari miqdori.
Nisbiy namlik-muayyan haroratli havoda mavjud bo`lgan suv bug`i miqdorining shunday 

haroratli havoda to`yinishi uchun zarur bo`lgan suv bug`i miqdoriga nisbati
Havoning nisbiy namligini aniqlash

R=e/E*100%
R- nisbiy namlik 
e- havoda ayni vaqtda mavjud bo`lgan suv bug`i miqdori
E-havoning to`yinishi uchun zarur bo`lgan suv bug`i miqdori

Turli haroratda havoning namga to`yinishi uchun zarur bo`lgan suv bug`lari miqdori
Havo o‘zida turli miqdorda suv bug‘larini tutib turishi mumkin.
Havoning qancha suv bug‘ini tutib turishi havo haroratiga bog‘liq. Agar
havo harorati 0 °C bo‘lsa, 1 m3 havo o‘zida 5 g, +10 °C bo‘lsa, 9 g,
+20 °C da 17 g va +30 °C bo‘lsa, 30 g suv bug‘ini tutib tura oladi.
Demak, havo qanchalik sovuq bo‘lsa, shuncha kam va qanchalik issiq bo‘lsa, shuncha ko‘p 

suv bug‘ini ushlab tura oladi.
1 metr kub havoda +20 gradus haroratda 11 gramm suv bug`i mavjud bo`lsa, havoning nisbiy 

namligini aniqlang .
R=e/E*100%= 11gr/17gr*100%=64.7%

Mustaqil yechish uchun:
• Havo harorati +10 gradus bo`lganda 1metr kub havo tarkibida 5gramm suv bug`i mavjud 

bo`lsa havoning  nisbiy namligini aniqlang 
• Havo harorati +30 gradus bo`lganda 1metr kub havo tarkibida 5gramm suv bug`i mavjud 

bo`lsa havoning  nisbiy namligini aniqlang 
• Harorat +20 gradusda nisbiy namlik 50 %. Mutlaq namlikni toping.
• Namlik koeffitsiyenti-ma`lum bir hududdagi havoning  namlik bilan ta`minlanganlik 

darajasi.
K=Yo/B

K-namlik koeffitsienti, Yo-yillik yog`in miqdori, B-mumkin bo`lgan bug`lanish miqdori.
Bu  masalani 5-6-7 sinf o’quvchilari uchun qo’llash mumkin.
Daryolar (nishabligi, suv sarfi va daryo tarmoqlari zichligini aniqlash)
Daryo nishabligini hisoblash:
O`zi hosil qilgan doimiy oqar suvlarga daryolar deyiladi.
Daryo boshlanadigan joy uning manbai deb ataladi. Daryoning okean, dengiz,  ko`l va boshqa 

joylarga quyiladigan joyi daryoning mansabi deyiladi.
Daryo mansabi va manbai orasidagi balandlik farqini shu daryoning uzunligiga nisbati 

daryoning nishabligi deyiladi.
I=H1-H2/L
H1-daryo boshlanadigan joy. H2-daryo quyiladigan joy. l- daryoning umumiy uzunligi.
Daryoning suv savfini hisoblash
Daryo o`zanidan ma`lum bir vaqt ichida oqib o`tuvchi suv miqdori (hajmi) daryo suv sarfi 

deyiladi.
U quyidagi formula bilan hisoblanadi:
Q=S*Vo`rt
Q-daryo suv sarfi, S-daryoning kendakang kesim yuzasi, Vo`rt-daryo oqimining o`rtacha 

tezligi 
Daryo tarmoqlarining zichligini hisoblash.
Bosh daryo va uning irmoqlari uzunlari  yig`indisining havza maydoniga bo`lgan nisbati 

daryo tarmoqlarining zichligini ifodalaydi.
Daryo tarmoqlari zichligini hisoblash formulasi:
N=L+total l/S
N=daryo tarmoqlari zichligi, L= bosh daryoning uzunligi, Total l- barcha irmoqlari uzunliklari 

yig`indisi, S-daryo havzasinig maydoni
• Mustaqil yechish uchun masalalar:
1.Sirdaryo dengiz sathida 3850 metr balandlikdan boshlanib, 67 metr Mutlaq balandlikda Orol 

dengizga quyiladi. Agar daryoning umumiy uzunligi 3019 km bo`lsa, daryoning nishabligini 
toping.

2.Daryoning kengligi 26 metr, o`rtacha chuqurligi 2.5 metr, suvining o`rtacha tezligi 3m/s 
bo`lsa, daryoning suv sarfini toping.

3.Amazonka daryosining uzunligi 6400 km, irmoqlari uzunlilari yig`indisi 9300 km, havzaning 
maydoni 7 mln km^2 bo`lsa, zichligini aniqlang.

Javoblar:1)1.25 metr   2)195m^3/s  3)2,2 metr
Yuqoridagi amaliy mashg’ulotlar, ayrim mavzular uchun xolos,deyarli har bir mavzuni amaliy 

mashg’ulotlar yordamida tushuntirib o’quvchilar bilimini mustahkamlash mumkin. Shundagina 
o’quvchida nazariy bilimlarni amalda bajarish  ko’nikmasi shakllanadi.

Foydalanilgan manbalar:
1. Internet ma’lumotlari. 
2. Amaliy mashg’ulotlar. Sh.Z.Jumaxanov. A.M.Toshpo’latov.Namangan-2018
3. Geografiya darsligi 5-sinf uchun.P.G’ulomov.Toshkent-2015
4. Tabiy geografiyadan amaliy mashg’ulotlar. M.T.Mirakmalov. M.M.Avezov.E.Y.Nazaraliyeva.

